Deportazioaren Memoriarako Euskal Koordinakundea
Coordinadora por la Memoria de la Deportacion

Vasc:
1940 - 1945

Deportazioaren Memoriarako Euskal Koordinakundea (1940 -
1945) sortu da

Kontzentrazio-esparru nazionalsozialistetan izan ziren euskal 253 deportatuen oroimena sustatzeko,
Deportazioaren Memoriarako Euskal Koordinakundea (1940-1945) sortu da. Aurten 80 urte beteko
dira kontzentrazio esparruaren askapenaz. Koordinakundeak aldarrikatu du, bertan izan zirela ere
Araba, Bizkaia, Gipuzkoa eta Nafarroa jatorri eta bizileku izan zuten pertsonak, baina izugarrikeria hau
ezezaguna dela deitoratu dute. «Europan pasarte hori ezagutzen den bezala, ez da gure memoria
koletkiboaren parte», zehaztu dute.

1940 - 1945 urteen artean deportazioa bizi izan zituzten pertsonen oroimena sustatzeko asmoz,
ibilbide luzea duten kolektibo ezberdinek bat egin dute. Eragile guztien artean, deportazioari buruzko
sei erakustera ezberdin, lau liburu eta argitalpen, hogeita bederatzi hitzaldi, bederatzi omenaldi, bi
errekonozimendu instituzional, esparruetara bidaiak, ikus-entzunezkoak, ikurren instalakuntzak,
herrien arteko senidetzeak eta esparruetara bidaiak sustatu dituzte. «Gaitasunak eta esfortzuak
batuz, alboratua gelditu den errealitate bat lehen lerrora eraman nahi dugu. Ezinbestekoa da
deportazioa pairatu zuten pertsonen aldeko Egia, Justizia eta Erreparazioa eskatzeko», esan du Anton
Gandariasek, koordinakundeko Lehendakaria eta Angel Lekuona deportatuaren ilobak. Kolektiboaren
parte dira Amical de Mauthausen y otros campos y de todas las victimas del nazismo de Espafa
elkartea, Errenteriako La llusion giza eta kultur elkartea, Hradischko 1945 Flossenburg lan-taldea, Kepa
Ordoki - Memoria Historikoa Bidasoan elkartea, Nicolas Guerendiain irungo elkarte errepublikanoa eta
Etxahun Galparsoro zein Joxe Mari Mitxelena ikertzaileak.

Guztira, 253 deportatu izan ziren. Horietatik 113 hil zituzten, eta 125 salbatu ziren. Ez dago argi zer
gertatu zen 15 deportaturekin. Sexuaren arabera sailkatuz gero, emakume deportatuen kopurua (10)
gizon deportatuena (243) baino askoz txikiagoa da. «Hala ere, banaketa hau ez da ondorioztagarria»,
esan du Gandariasek. Lehen fasean ez zen emakume deportaturik egon. Bigarren faseko kopuruak
bakarrik kontuan hartuta, emakume deportatuak %6 izan ziren. Mauthausengo kontzentrazio-esparrua
da eremurik adierazgarriena euskaldunen deportazioan. «Rol suntsitzailea izan zuen Gusengo
eranskinarekin batera. Deportatu guztien ia erdiak eta hildako guztien bi herenak bertan hil zituzten».

Misioa

Deportatuen Memoriarako euskal deportatuen koordinakundeko ekintza eremua Araba, Bizkaia,
Gipuzkoa eta Nafarroan jaio eta bizi izan ziren deportatuak dira. «Beraien ondorengoekin harremanetan
jarri nahi dugu. Guregana jo dezatela eskatzen dugu, deportatuen memoria jaso, partekatu eta orain
artean izan ez duten errekonozimendua jaso dezaten», esan du, Unai Egia, koordinakundeko kideak.

Kolektiboak deportatuen oroimenerako errekonozimendu instituzionalak eta oroimen lekuen
izendapenak sustatuko ditu aipatutako lurralde historikoetan zein Euskal Autonomia Erkidegoan eta
Nafarroako Foru Erkidegoan. Horretarako, abian daude lehen harremanak, eta Gogora oroimen
institutuarekin batera ‘Deportazioaren Memoria 1945 - 2025’ proiektua sustatuko da. Egiak «ekimen
guztiak babestu eta koordinatzeko aterki» gisa alderatu du ekimena, eta dagoeneko abian dauden
azken ekimenak aipatu ditu: 'Hradistko. Txikoria-belarrak loratzen ez zirenean' (Hradischko 1945
Flossenburg lan-taldea) eta Mauthausenetik haratago (Amical de Mauthausen) erakusketak edo
maiatzean deportazioaren biktimei eskainiko zaien omenaldia.

Euskaldunen deportazioa Hirugarren Reicheko esparruetara (1940 - 1945)

Berrenun hego euskal herritarrek baina gehiagok jasan zuten deportazioaren izugarrikeria 1940tik
1945era bitartean, aurreko urteetan demokrazia defendatzeagatik. «Euskaldunak Hirugarren Reicheko
kontzentrazio-esparruetara nola iritsi ziren ulertzeko, beharrezkoa da 1936ko gerra gogora ekartzea,
deportazioaren jatorria eta zioa baita», azaldu du Etxahun Galparsoro koordinakundeko kide eta
historialariak. Iparraldeko fronteko erresistentziak 1937ko urria arte iraun zuen. Ostera ehunka lagun
Frantziako kostaldera iritsi ziren itsasontziz, eta handik Kataluniara bidali zituzten. 1939ko otsailera arte
iraun zuen gerrak eurentzat. «Erresistentziako kide zirenak erbesteratu bihurtu ziren Iberiar
penintsulan inoiz izan den exodorik handienean».

Erbesteratu horiek Argelés-sur-Mer, Saint Cyprien eta Le Barcarés hondartzetan ireki zituzten
“barneratze” esparruetan giltzapetu zituen Frantziako Gobernuak. Kosta ala kosta saihestu nahi zuten
erbesteratu horien integrazioa, eta 1939an zehar Frantziako agintariek hiru aukera eskaini zituzten:
Francoren Espainiara itzultzea, beste herrialde batzuetan erbesteratzea (Mexiko, Txile, Argentina edo
Venezuela) edo nekazaritza edo industria sektoreetan kontratatzeko baimena ematea, gerra berri
baten mehatxuak bultzatuta.

Egoera nabarmen aldatu zen 1939ko irailean Alemaniak Polonia inbaditu zuenean eta Frantziak
Alemaniari gerra deklaratu zionean. Estatu frantsesak gerrarako pertsonak behar zituen, eta
erbesteratuak armadan sar zitezen presioa egin zuen aukera ezberdinen bitartez: Atzerriko Legioan,
Atzerriko Boluntarioen Martxako Erregimentuetan (RMVE) edo Atzerriko Langileen Konpainietan (CTE).
Euskal jatorriko erbesteratu gehienak langileen konpainiekin bat egin zuten, lehen frontetik kanpo
gotortze-lanetan laguntzeko.

1940ko maiatzean, liskarrak hasi, eta hilabete eta erdi eskasean, Wehrmachtek, alemaniar armadak
Frantzia konkistatu zuen. Atzerriko Langileen Konpainietako kideak atxilotu eta frontstalag delako
behin-behineko atxilotze-esparruetara eraman zituzten, frontetik kilometro gutxira, eta gero stalag-
etara eraman zituzten.

1940ko abuztutik aurrera, espainiar nazionalitatea zuten presoak gainerakoengandik bereizi zituzten,
eta SSei entregatzen hasi ziren. Presook trenetan sartu zituzten, patu zalantzagarri batera bidaliz.
«Une horretan, Frantzian preso hartutako errepublikanoek gerrako preso izaera galdu zuten,
deportatu politikoak izatera pasatzeko», berretsi du Galparsorok.

1940ko abuztuaren 6an hasi ziren euskaldunak Alemaniako kontzentrazio-esparruetara deportatzen,
Mauthausenera hainbat pertsona iritsi zirenean, eta 1945eko maiatzaren 6ra arte iraun zuen,
Ebenseeko esparru satelitean azken taldea askatu zutenean. Deportazioak bi fase izan zituen: 1940ko
abuztutik 1942ko hasierara bitartean, 19339an Frantziako armadan sartu behar izan ziren eta ondoren
gerrako preso egin zituzten euskaldunak deportatu zituzten; eta 1942ko hasieratik 1945eko maiatzera
arte, Frantziaren alemaniar okupazioaren aurka borrokatu zuten erresistenteak deportatu zituzten. Epe
honetan, lehen aldiz, sarraski-esparruetara bidalitako erbesteratuak agertu ziren.

Mauthausengo presoak, 1945eko maiatzaren 5ean askatu zituzten. Baina, hurrengo egunean, soldadu
amerikarrak Ebenseen sartu ziren. Teorian, aurrekoaren zentro satelite bat, baina, zinez, benetako
esparru bat zen, non 18.000 preso zeuden bizirik. Zentro horretan askatu zuten azken euskal
herritarren taldea, eta horrekin eman zitzaion amaiera deportazio nazionalsozialistari.

